
				এই পাতাটির মুদ্রণ সংশোধন করা প্রয়োজন। 
S8 সোক্রেটস [ ভূমিকা
তবে ঐ ভাষা বলিবার একটা জাতিও নিশ্চয়ই ছিল। সে জাতি আসিয়া, ইয়ুরোপ বা আফ্রিকা, যেখানেই আবিভূতি হউক না কেন, সেজন্য ক্ষুণ হইবার কিছুই নাই। এখানে বলা কৰ্ত্তব্য, যে সম্প্রতি ইয়ুরোপীয় পণ্ডিতগণের মধ্যেও এই মত আবার সমাদৃত হইতেছে ; এক্ষণে অনেকেই প্রাচীন গ্রীক ও বৈদিক ভারতবাসীর জ্ঞাতিত্ব স্বীকার করেন। যাক, আমরা এখন গ্ৰীক জাতির কথা বলি।
গ্রীকেরা বর্ণসঙ্কর ।
মানুষ যখন ধাতু আবিষ্কার করে নাই, প্রস্তরের সাহায্যে কাজ কৰ্ম্ম চালাইত, সে কত কাল পূর্বের কথা ঠিক করিয়া বলা কঠিন, সেই প্ৰস্তরযুগে গ্রীসের দক্ষিণাংশে ও তাহার সন্নিহিত দ্বীপগুলিতে একটি অনাৰ্য্য জাতি এবং উত্তরে থেসালী প্রদেশে একটী আৰ্য্য জাতি বাস করিত। প্রথমটী দক্ষিণদেশীয় মাধ্যসাগরিক ও দ্বিতীয়টিী উত্তরদিক হইতে আগত আখাইয়ান ( Achaial ) নামে খ্যাত । ইহার কয়েক হাজার বৎসর পরে, ত্ৰিয়োদশ শতাব্দীতে, ইপাইরাস ( l8pirus ) ७थहलg*न्न अश्रुर्गोङ থেস্তেপ্রাটিয়া নামক জনপদ হইতে আৰ্য্যজাতির একটি শাখা গ্রীস, জয় করে ; ইহারাই গ্ৰীক ইতিহাসের পেলাসগস জাতি ; ইহাদিগের পূর্বপুরুষেরা ডানিয়ুব নদীর নিকটবৰ্ত্তী কোনও দেশের অধিবাসী ছিল ! (কিন্তু প্ৰত্নতত্ত্ববিদেরা এ বিষয়ে ঐকমত্যে উপনীত হইতে পারেন নাই । কাহারও কাহারও মতে পেলাসগসেরাই পূৰ্ব্বোক্ত অনাৰ্য্য মাধ্যসাগরিক জাতি । ) ইহার লৌহের ব্যবহার জানিত, সুতরাং সহজেই সমগ্র গ্রীস জয় করিতে পারিয়াছিল ; কিন্তু ইহারাও দীর্ঘকাল নিরুপদ্রবে। রাজ্য ভোগ করিতে সমর্থ হয় নাই। দুই তিন শত বৎসরের মধ্যেই ডোরিয়ান (Dorian) নামক আৰ্য্যজাতির একটা ক্ষুদ্র কিন্তু সৰ্ব্বাপেক্ষা উন্নত শাখা উত্তর হইতে বিপুল জনবল লইয়া গ্রীসে উৎপতিত হয়, এবং সমুদায়
দেশ বিধ্বস্ত করিয়া পরিশেষে পেলপনীসসে যাইয়া নব নব রাষ্ট প্ৰতিষ্ঠা
করে ।

